Titusla Paului Chagdis.

Titusla Paului chagdissi skor.

| chagdispo Yeshui skutshabs Paului, rita tsholinnika borkhan Titusla dia dzadte
innog. Titus, Paulu gyudte tadpe nanna yonkhan, Yeshui skorla gamoe nastshul
khyebsshugcessi nanna las cokhan, khonni topa inpin.

Paulu tan Titus, ritala snunla sonte inpin. Teru papului chosshadcespoe migun
tadpe nanna yons. Paului Titus te tadpacangunla tshircugcessi nanna yato cocesla
teru borte sonpin. Ta khonni i chagdispo Titusla, khoa gyabgal cokhangunni
gyabgalla rogs cocesla, dia dzads. Khonni Titusla Mashikapagun thidcessi
khonranni wan salte khoa gyabgal cokhangun nyampo kazuggi del cocessi labzha
salla dzads. Paului Mashikape tadpa tan Mashikape mitshezhig phudcessi labzha,
yan Titusla teru yodkhanni zusme lobbongunne sharn cocesla, dia dzads.

Paului i chagdispo, Yeshu tonste sontea zhanste stinne lo 30 ne 32 nyekhorla
dia dzadkhanbo, gyus chanog..

Paului chogsne ju.
1:1ne 4

1 igebo na Paului chogsne in. Na ni Konchoggi zhabstogpa tan Tsoo

Yeshu mashike skutshabs in. Konchoggi [Idamma dzadkhangunla, mashike
nanna idshes cocespo shadces tan Konchoggi lammika dulin mitshe phudcessi
denbabo, sheshes labbala na lamcugs. 21 denbaboe khongunla thamedpe mitshe
yodkhanni lokhyel tannanog, kabo tusgyun tanpo molkhanni Konchoggi jigsten
dzaddi san snunla zhalchad dzadte inpin. 3 Ta ldamma dzadkhanni tuspoeka, ne
tshanmala chosshadces gyudte khonni i lonbo snon cugte innog. Konchog nadanni
skyabgonni ka salkhan nanzhinla, khonranni phia i laspo ne lagga stadda dzads.

4Nadangunni tadpe nanna, ne denbe butsha tsogs inkhanni cespe spun, Titusla

diad. Konchog yab tan nati skyabgon Mashika Yeshu nyiskoe khyoranna thugrje
tan zhide salshig.

Ritati nanna Titussi zhabstoggun.
1:5 ne 16

5Khyoranni nadangunni lasgun dubcugces tan ne labzha nanzhin, donkhyer
reree nanna uskyongun skocessi gyuntshanboe phia, ne khyoran ritati nanna
borpin. 8 Uskyongun skyonmed tan khoranni nama nyampo idshescan yongos. Yan
khonni tugugun tadpacan, yan scodlam nanpa tan khaminyan yodkhanni skyon
maphogkhan rig yongos. ” Konchoggi chaglasgun uskyongunni lagga stad pasan,
khonni mitshebo skyonmedkhanzhig yongos. Khon phosocan ya soduncan, khon

chan manpo thunkhan, soe nanna nodskyalkhan ya pene phia dodpacan yon
magos.

8 Thadpo nyampo khoe khanpa yonkhangunla gasus zhukhan, yan zanpo
lasgunla khoe cespa cogos. Khoe mitshebo shesrabssi nanna phudgos, yan
thagcadgun chogris medpa cogos. Khoe mitshebo dampa tan ransems cunte
bornyankhanzhig yongos. 9 Labkhanni idshescanni lonnika khoa masante tadpa
yongos, tene khoe zhanmagunla denbe labzha nyampo spospa skyecug nyanin,
yan teboe gyabgal cokhangunla norte inkhanbo stan thubin.

10 Nolog cokhanni mi manpozhig yodte innog, kagun phanmithogssi spere
nanna deste zhanmagunla gobskorrad, migsalli tharpa thobcesla, butshagunla
sunnad? cogos zerkhangun. " Khyoranni khongunla tetsogs zercesne ghaggos,
ciazerna khongunni zusme labzhagunni, nantshans ganpo denbe labzhagunne
thagrinna thidte khyerranog. Yan khongunni tebo khorangunni phanthogssi phia
coanog. 2Ibo ni, khorangunni tone lunstonpa ciggi, "Ritapagun zunjan, khyi
tsogs tan lasmilam dodnabscan" zerste innog. '3 Khoe zerkhanbo tanpo inpa,
tadpe nanna stanpo lusshessi phia, khyoranni tetsogssi spungunla masante
khaskyete skyongos. *Khongunni, Yahudape zusme runs tan tanpoa gyab logste
chakhangunni kagunla nyan magos.

15 Sems lagmo yodkhangunni phia citshanma stsanma innog. Innan snyinni
nanna stsanma medkhan tan, Yeshuika tadpa macokhangunni phia cishiggan
stsanma medpa innog, ciazerna khongunni samtshul tan sems gun nanpa
yodte innog. '® Tetsogssi migunni zerranog, khongunni Konchog shessad. Innarn
khongunni lasgun co tshulla stana, Konchoggi stinranne madulkhanbo, shesdug.
Khongun naphradcan tan khaminyan yarn khongunla can las zanpo conyanna
manog.

Denbe labzha.
2:1 ne 15

"Innarn khyoranni denbe labzha nanzhinla labgos. 2Lo snabcui san manna
2 chakhanni butshagunla ransems cunces, stsiwe ospacan gyurces tan mitshebo
shesrabscanzhig phudcespo lob. Khongunni tadpabo Konchoggi denbeka stanpo
yarn cespa tan zodpa nyiskoe ganste yongos.

3 Tenna tsogsla lo snabcui san manna chakhanni bumogunla, Konchogga stsiwa
khyonkhanni mitshezhig phudces lob. Khongun zhanmagunni scodpe skorla
nanpa zerkhan, ya chan manpo thunkhanzhig yon magos. Innan khongunni zanpo
inkhanbo zhanmagunla labgoshes innog. 4 Te bumogunni bumo nachungunla ranni
magpa tan tugu gunla, camspa cocessi nanna spospa tangos. ® Matshad khongun
ransems cunnyankhan tan sems lagmo, nantshanssi stastog coces, las zanpo
coces, yarn randanran khorangunni magpe wanni yogga borces gun labgos. Tene
Konchoggi ka, suzhiggian nanpa zer minyan.

@1:10 sunnaddi tonbo ni butshe she kane pagspa cadte stags cocespo innog.

DRAFT 26 December 2018 Copyright © Wycliffe



Titus 2-3

6 Tenna tsogsla khyogtongunnan, ransems cunte borcesla spospa ton. 7 Yan
khyorannian las zanpogun coste khongunni phia spezhig gyurgos. Khyoranni
labzhabo tanpo tan semssi thilne yonkhanbo ston. & Khyoranni labkhanboa
skyonrjod miyoncessi phia, denbabo lob. Tene nadangunla gyabgal cokhangun
thelba sonte nadangunla can nanpa zer minyan.

9 Tadpacan tsheyoggunni tusgyun khorangunni, sponboe khanyante khongun
thadcugcesla stsondus coshig. Khongunla lanlog matanshig, '°ya sku masku,
innan khorangun cisathogne idshescan tan zanpo inkhanbo stangos. Tene
khongunla Konchog nadangunni skyabgonni labzha hagocessi dodpa skyecugin.

! Mitshanmala tharpe lam salla dzadte Konchoggi khonranni thugrijebo snon
cugga dzads. 2 Yan nadangunla "Nanpe mitshe phudces tan, sdigpe dodpagunla
gyabgyurgos" zerte shadda dzads. Dadangunni i jigsten nanpe nanna ransems
cunnyankhan, tanpo tan, Konchoggi lammika dulkhanni mitshezhig phudgoshes
innog. 13 Itsogssi mitshe phud zane, rewa nyampo nadangunni kunwar Konchog
tan skyabgon Yeshu mashike zirrjid snoncescanni te halasshessi zhagpoa sunin.
4 Nadangun stsanma coces tarn sdigpe rigs tshanmane tharcugces matshad,
snyinne las zanpo cocesla rinsin yodkhanni khonranni migun cocessi phia khonni
khonranni sogpo salla dzads.

15 Khyoranni tegun, tadpacangunla labste laglenni nanna khyoncesla spospa
ton. Khongunni i labzhagunni gyabgal co zane, khyoranna khongunla spospa
tanste skyoncessi wancha yodte innog. Khyoranni labkhangunla suzhiggan
nanmed co macug.

Zanpo inkhangun cos.
3:1 ne 11

" Tadpacangunla khorangun wansulpa tan wan yodkhangunni lagga stadces,

khanyances, tar tusgyun las zanpo cocessi nanna daldig coste dugcesla,
idtu skul. 2Khongunni zhanme scodpe skorla nanpa mazerra, dzinmo tancesne
thagrinna duggos. Innan khongun zhanme ghosdomgun samkhan yan denbe
pasmo inkhanbo tshanmala stankhan rig yongos.

3 Tusshigga nadangunnan samba medkhan tan khaminyan rig yodpin.
Zhanmagunni nadangun lam norsika thids, yan dodpa nanpa manpozhig tan,
jigstenni skyidpogunni tsheyog gyur. Dadangunni mitsheboe nanna nanpa tan
tshigces ganste, zhanmagunni nadangunla naphrad yar nadangunnian cig tan
cigga naphrad coadpin.

4Innan "Konchog nadanni skyabgonni thugrje tan

Cespa gun snonna dzaddadan), ®khonni nadangun skyobba dzads.
Tebo nadangunni las tanpo cocespoe zhaste manpa, khonni snyinriee zhaste
innog.
Khonni nadanni sdigpagun thua dzads, yan dampe thugnyid gyudte
Nadangun yanskyar skyeste, mitshe somazhig sals.
6 Yeshu Mashika nadangunni skyabgon gyudte dampe thugnyidbo

Khonni snyin pheste nadangunnika lugga dzads. 7 Khonni thugrje zhaste
Nadangun tanpo thea dzads pasan, nadangunla Konchoggi tugu gyurte
Thamedpe mitshe thobcessi rewa yodte innog."
8 Te zhaltagun denbe labzha innog, yan ne dodpa ni, tadpacan tshanme tuspo
las zanpo cocessi nanna phudcessi phia, khyoranni te labzhagun khongunni
nanna yongoshespo tantan cocespo in. Te labzhagun tshanme phia zanpo tan
phanthogscanzhig innog.

9 Khyoran khongunni mirgyuddi minthoe skorla samba medkhanni dabssi nanna
mades, ya Yahudape thimsgun suncessi skorla, dzinmo tan nol manol. Tegunni
phanmithogs tar tus godla chaces mane can manog. '9Kaltes migunni khyorangun
pheces cona, [damzhag tonshig yan lan nyispan, teboe stinne kaltes sems
magyurna, khongun nyampo del maborshig. 1" Tetsogssi migun Konchoggi denba
gyablogkhan yan khorangunni sdigpe khorangunla skyon kallanog.

Stinjuggi labzha tan ju.
3:12 ne 15

2Ne spun, Artimis ya Tikhikus nyiskoe nanne cigpo khyorannika kallacig, Nikopolis
gyalse nanna khyoran naa thugga yoncessi stsondus cos, ciazerna na teru ghunla
dugces thagcadte in. 13 De spun wakyil Zenas yan spun Apolos gun besla chacessi
nanna khyoranni cisathogne rogs cocessi stsondus cos. Khongunla ghosdom
yodkhan tshanma tanste dugga Itos. '* Dadanni spungunni zhanma tadpacangunni
denbe ghosdomgun rigste khorangunni tuspo las zanpo cocessi nanna phudces
lobgos. Tene khongunni, tonmeddi mitshezhig miphud.

15 ru yodkhan tshanme ju zhurug. Juju teru yodkhanni tadpacan, nadangunla
cespa cokhangunla ne chogsne ju zhus.

Konchoggi thugrjebo khyozhaa tshanmala salshig..

